A mensaxe nacionalista de

Ramon Otero

Pedraio

Ramon Otero Pedraio publica o artigo “Encol d'un mensaxe” no niimero 502 de

A Nosa Terra, en Bos Aires, en maio de 1959. “Encol d'un mensaxe” defende

o Consello de Galiza pois para Otero Pedraio quen escribira o artigo que

criticaba a mensaxe de Anton Alonso Rios “non ten autoridade politica nin

intelectual pra enxuiciar o mensaxe do segredario do Consello de Galicia,

Anton Alonso Rios”.

Aparece na paxina sete xunto co
poema “A fouce esquecida” de Ramoén
Cabanillas, no apartado de “Nosos poe-
tas”; e “O idioma galego e a hispanida-
de", do Sempre en Galiza de Castelao.
“Encol d'un mensaxe” é unha resposta
a un artigo no que se criticaba a men-
saxe que Antén Alonso Rios, secre-
tario do Consello de Galiza, publicara
con motivo do aninovo, que se repro-
duce neste nimero de A Nosa Terra.

Asina este artigo co pseudénimo
de Adrian Silva, protagonista da no-
vela La vocacion de Adrian Silva, que
publicara en 1949. Emprega un pseu-
dénimo porque defender a autodeter-
minacién de Galiza, ainda que fose
en Bos Aires, podia suporlle graves
consecuencias. Este artigo podese re-
lacionar polo estilo a tematica e mes-
mo na literalidade con outros artigos
anteriores a 1936 como “Nazonalismo
e federalismo”, “A nosa politica”, ou
“O camifo redimido”.

No exilio, en 1944, créase o
Consello de Galiza para que Galiza

contase cun goberno propio. Nun
principio, estaba formado polos de-
putados do Partido Galeguista: Cas-
telao, que era o presidente, Sudrez
Picallo e Alonso Rios; e dous depu-
tados de Izquierda Republicana: El-
pidio Villaverde e Alfredo Somoza.
Despois sumaronse Emilio Gonzalez
Lopez e Edmundo Lorenzo. Neste
mesmo ano Castelao recuperara as
relaciéns con vascos e catalans a
través de Galeuzca.

A creacion do Consello de Galiza
supuxo un enfrontamento entre Cas-
telao e Ramon Pifieiro. Castelao con-
sideraba necesaria esta institucién
para que Galiza tivese un érgano re-
presentativo na volta a legalidade re-
publicana que en 1944, co inminente
remate da II Guerra mundial, parecia
proxima. A importancia da existen-
cia do Consello de Galiza farase evi-
dente na transicién nas dificultades
que tivo Galiza para ser recofiecida
como nacién ao non contar cun or-
ganismo como o Consello de Galiza.

MONICA PAZOS MARTINEZ

Licenciada en Filoloxia Galega e
Filoloxia Roménica. Profesora de
Lingua Galega e Literatura no ensino
secundario. Coeditora do libro “Cartas &

nai” de Ramén Otero Pedraio

As diferenzas en relacién co Con-
sello de Galiza entre Castelao e Pi-
fieiro son discrepancias ideoloxicas.
Castelao representa a continuidade
do proxecto nacionalista do Partido
Galeguista e Pifieiro a renuncia ao pa-
sado nacionalista. O enfrontamento
chega a que Ramon Pifieiro considere
ilexitima esta institucion e inclusive
negue a sua existencia.

Despois de centrar a mensaxe
deste artigo no Consello de Galiza,
Ramén Otero Pedraio asocia o move-
mento galeguista co Consello de Gali-
za 4 vez que el se inclde co uso da pri-
meira persoa de plural: “O que non di
0 mensaxe’ € precisamente o que nos
estamos dicindo a cada intre en con-
ferencias, discursos, artigos periodis-
ticos, asambleas, etc., etc., dende fai
vinte anos. ;Por qué repetilo de novo?
Por ventura non se sabe cal é a posi-
cién do Movimento Galeguista con
respecto aos problemas econdmicos
e sociaes que aferrollan 4 nosa terra?”

Otero Pedraio séntese parte dun-
ha tradicién nacionalista e por iso em-
prega como argumento “de moitas dé-
cadas atras” ou “desde fai vinte anos”
porque sabe cal é a posicién do nacio-
nalismo galego desde os momentos
fundacionais e é cofiecedor dos con-
flitos vividos tras a Guerra civil xa que
mantivo un contacto permanente co
nacionalismo do exilio, especialmen-
te con Castelao.

A data e o titulo deste artigo son
esclarecedores da posicién do autor
de Trasalba. Fai sdas as posicions do
presidente do Consello de Galiza e da-
lle carta de natureza 4 declaracion do
consello de 1958, cando este xa esta-
ba a ser cuestionado dentro dos gru-
pos exiliados e xa se tifia celebrado a
xuntanza da Rosaleda. Porén, ten ain-
da mais importancia o propio titulo,
na medida que asevera como sudas a
posicion dos depositarios da legalida-
de galega no exilio.

Castelao nunha carta a Rodolfo
Prada de 1947 sobre a situaciéon do
nacionalismo neses momentos no-
mea duas veces a Otero Pedraio. A
primeira, cando lle fala dunha carta

de Pifieiro: “A carta é moi garimosa
(dime que os visitou o “Fidalgo de
Trasalba” falandolles de min con moi-
ta emocion) e pode supofier o efeito
que me causaria a min"'. A segunda,
cando lle indica a Prada a importan-
cia de que Otero Pedraio cofieza todo
0 que esta a acontecer: “Cicais vexa
vostede a Ramon antes de sair éste
para Bos Aires. Entéreo de todo. Coi-
do que debe andar con moito coidado
si é que quer retornar. A época non €
a que nos desexariamos; pero de nin-
gunha maneira debemos opofiernos 4
ida de Ramon a esa™.

Otero Pedraio viaxa en 1947
a Arxentina e Uruguai. E unha vi-
axe moi importante pois vai ver por
primeira vez desde 1936 os exiliados
e pode falar con liberdade. Vaise pro-
ducir un contacto directo, sen inter-
mediarios, pois debido 4 censura da
ditadura habia moitos problemas para
a comunicacién politica. De todas as
formas Ramén Otero Pedraio non é
un descofiecido en América pois an-
tes da sta viaxe publicou no exilio
Adolescencia, Las palmas del convento,
Las ciudades gallegas e Historia uni-
versal de la cultura gallega.

As expectativas e transcendencia
desta viaxe no interior son grandes.
Ramoén Cabanillas, o 18 de marzo de
1947, escribelle: “Estou encantado
de que vaias a Bos Aires. Até é cousa
necesaria, pois ninguén como ti para
poiielos 6 tanto do que pasou, do que
pasa e do que pode pasar na nosa
Terra™.

O encontro con Castelao vaise
producir cando este chegue de Paris.
Desde o barco envialle unha carta
na que di: “Eu levo moitas ganas de
abrazarte, pois xa non tefio espranza
de ver nunca mdis a nosa Terra, e
abrazarte a ti é abrazar a Galicia.” A
amizade entre eles é moi profunda

1 Carta de Castelao a Rodolfo Prada, en Te-
rra e tempo, 137-140, 2006

2 Carta de Castelao a Rodolfo Prada, en Te-
rra e tempo, 137-140, 2006

3 Rei, Luis: Ramon Cabanillas. Cronica de
desterros e saudades, Galaxia, Vigo, 2009



ao compartiren as mesmas ideas:
“Castelao e mais eu repousabamos un
noutro coa enteira confianza dos ne-
nos. Moitas veces entre nds un relix-
ioso silencio nos xuntaba mais do que
as millores falas”.*

Esta viaxe de Ramén Otero Pe-
draio permitelle cofiecer a Castelao a
realidade en Galiza como lle manifes-
ta a Manuel de Irujo, o 6 de outubro
de 1947: “Conozco perfectamente el
estado actual de Galicia, tanto de sus
organizaciones clandestinas como de
su vida e inquietudes, pues no en vano
ha venido a Buenos Aires quien podia
enterarme a conciencia de todo ello”.’

Polos vieros da saudade, créonica
desta viaxe de Ramon Otero Pedraio,
publicado en 1952, remata coas refe-
rencias a Castelao e a Galiza: “Soube-
mos nds na Galicia, os primeiros, a
nova da sta morte (...) Mais a nosa
viaxe americana remata no adeus e
bendicion de Castelao, e nisa lem-
branza de non semellante fondura e
gravidade pra nds remata ista cronica
dunha viaxe, feita e cumprida coa soia
arelanza e amor da Nosa Terra, e da
nosa estirpe galega”.

Ramoén Otero Pedraio viaxara duas
veces mais 4 Galiza ideal. En 1956
viaxa a Caracas onde en 1958 o Cen-
tro Galego de Caracas, con motivo da
sta xubilacién, publica Ramon Otero
Pedrayo: a stia vida e a stia obra: home-
naxe da Galicia universal como reco-
flecemento 4 sda traxectoria na defen-
sa da cultura e identidade de Galiza.

En xullo de 1959, dous meses des-
pois da publicacion deste artigo, volve
a Arxentina e Uruguai. A Galiza do
exilio representa para el a esperanza
e por iso mostra unha grande ilusién
antes de realizar as viaxes e chega a
afirmar nunha conferencia en Bos Ai-
res que se considera un galego de Bos

4 Otero Pedraio, Ramon: O libro dos ami-
gos, Galaxia, Vigo, 1997

5 Garrido Couceiro, X. C.: Pifieiro contra
Castelao, Castelao contra Pifieiro, A Nosa
Terra, Vigo, 2009

6 Otero Pedraio, Ramon: Polos vieiros da
saudade, Galaxia, Vigo, 2001

Aires. Ramon Otero Pedraio para o
exilio é a lealdade aos ideais. En 1956,
no I Congreso da emigracion galega,
organizado polo Consello de Galiza, a
breve e emotiva “Mensaxe do esgre-
vio dianteiro da cultura galega: don
Ramon Otero Pedrayo”, segundo Lois
Tobio, tera moita importancia.

“Encol d'un mensaxe” é moi clari-
ficador respecto das diferenzas ideo-
loxicas entre o exilio e o interior. A
postura dalguns do interior, recollida
en Nova orientacién do galeguismo
de Ramon Pifieiro, defende a supera-
cién do nacionalismo. Ramon Lugris
resume situacion politica dos anos
50: “Soluciéns hai duas -soluciéns
futuras, enténdese-. A extremista de
romper todos os vencellos co Estado,
e independizarse -cousa que desexan,
segundo din, certos grupos de emigra-
dos, e ti estas nun dos grupos-, procu-
rando para Galicia un réxime que lle
permita pactar libremente con quen
lle pete. E outra mais moderada, que
seria a de chegar a un entendemento
cos outros pobos ibéricos, para orga-
nizdremos entre todos un Estado for-
te que salvagardase as peculiaridades
dos seus integrantes.(...) Verds como
a idea do “arredismo” é absurda. (...)
esas formas politicas, baseadas no
didlogo, chdmanse federalismo”.”

A caricatura que Lugris pretende
facer do debate exilio/interior toma
unha forma mais prosaica no mesmo
texto cando continta afirmando “é
absolutamente preciso superar o na-
cionalismo”, propugna como alterna-
tiva o federalismo e vencella o futuro
da identidade galego ao europeismo
que animaban os Estados Unidos e a
democracia cristia do continente

Estas ideas recéllense no informe
que en 1057 lle entregan en Com-
postela aos representantes do exilio.
Nesa reunion Manuel Gémez Roman,
Ramon Cabanillas e Ramoén Otero Pe-
draio son utilizados para lexitimar a
desaparicion do Partido Galeguista. A

7  Franco Grande, X. L.: Os anos escuros. A
resistencia cultural dunha xeracion, Ga-
laxia, Vigo, 2004

Otero Pedraio séntese
parte dunha tradicion
nacionalista porque
sabe cal é a posicion do
nacionalismo

galego desde os
momentos fundacionais
e é cofiecedor dos
conflitos vividos tras a

Guerra civil

Encol d'un Mensaxe

No periédico Galicia, orgao da Federacion de Sociedades Gallegas, pertenecente 6 mes de marzal d’este ano, insértase un artigo
tituado “0 que non dixo 0 mensaxe”, firmado por un militante comunista hespafiol moi vencellado aos militantes do Partido Comunista
na dita Federacion. O autor, ou pol-o menos o que o firma, José Dominguez, non ten autoridad politica nin intelectual pra enxuiciar
o mensaxe do segredario do Consello de Galicia, Anton Alonso Rios, dirixido & Nacién galega co gallo de anonovo, que a prensa
da colectividade publicou oportunamente e hoxe insertamos n'esta mesma edicion de A NOSA TERRA. Se nos facemos eco da sua
critica é porque detras d’él esta o Partido Comunista.
“0 que non di o mensaxe” ¢, precisamente, o que nds estamos dicindo a cada intre en conferencias, discursos, artigos periodisticos,
asambleas, etc., etc. dende fai vinte anos. ;Por qué repetilo de novo? Por ventura non se sabe cal é a posicion do Movimento
Galeguista con respecto aos problemas econémicos e sociaes que aferrollan & nosa terra? En verdade, o que lle doi 6 devandito
comunista é o tono autonomista do Mensaxe. 0 Partido Comunista hespafiol é cerrilmente centralista; anque, as vegadas, nos seus
escritos, discursos e acordos di ser “federalista”, o seu inconscente dendncialle a verdade dos seus sentimentos. Non leu 0 noso
“paisano” Dominguez ben o Mensaxe, ou non o quixo entender. 0 vencello natural que debemos ter con Portugal, é o que se postula
no mensaxe, tende xustamente a reincorporacion de Portugal a un Estado hispano, integrado por as diversas nacionalidades en
que esta constituida a povoacion peninsuar; e Galicia é a ponte que ten que servir -ha de servir- pra vencellar ao noble pais irman
ao posible Estado ibérico. jParécelle malo este concepto do mensaxe? -jA nds, non! Hai moito tempo que esta latente no noso
patridtico movimento; non é d’agora, senon de moitas décadas atras, cando ainda non eisistia o P. Comunista.
0 Mensaxe de Alonso Rios é dun contido substancial, é un verdadeiro documento ourentador onde se afirma a nosa persoalidade
de povo diferenciado, con plea capacidad pra constituir unha verdadeira Nacién independente; e asociada, si esa é a sua vontade,
nunha comunidade ibérica de nacions:
“A esperencia histérica é aleccionadora n'este senso pra Galicia. Ela mostra sempre que ista libréu unha loita, foi implacablemente
esmagallada pol-a reaccion. Contrariamente, cando Galicia xuntou os seus esforzos 6s demais povos de Hespaiia, outivo éisitos”, di
0 “camarada” Dominguez. Esto se chama sinxelamente, macanear. Galicia, pra sua desgracia estivo sempre amarrada a Hespafa;
senodn o estivera, seria hoxe unha nacion independente a maneira de Portugal, Bélxica ou Dinamarca, e non teria que verse esmagada
por unha Hespafia reaccionaria, fanatica e incivil que “desprecia cuanto ignora” ao decir d'un poeta eminente; e ifiora moito. Unida
a Hespafia tuvo que loitar sola en todo intre, e sendn vexamos: os mouros botounos ela so6ia do seu territorio; os normandos, idem; os
piratas turcos e berberiscos que durante o século XVIl asolaron as costas de Galicia, tamén os botdu ela soia; e ainda hai mais, como
Hespafia non tifia barcos d’abondo, os galegos xuntaron difieiro pra mercalos ou facelos pol-a sua conta pra defender as suas costas e
o0s seus portos; o difieiro foi pra Madride, e até hoxe, nin cartos nin barcos. Coa invasion dos franceses de Napoleon ocurreu outro tanto;
Galicia, desarmada, caéu en poder d’eles, e tiveron que os galegos solos botalos fora; e ainda aturar o terrible insulto oficial publicado
na Gaceta, chamandolle a Galicia “Pais envilecido por excelencia” ate que, gracias a Wellingthon, que puxo aos galegos como exemplo
de coraxe i heroismo, textaros as insultantes verbas do xornal oficial do Estado hespafiol, reitificando tardiamente o aldraxe.
Agora mesmo, con unha economia dirixida pol-o centralismo politico, non se permite, ou non se dan facilidades para industrializar
a nosa Patria, que é a que reune as millores condicions de toda a peninsua pra elo. En troque instalaron novas fabricas en Madride,
Toledo, Valladoli, Burgos, etc., carecendo estos sitios de condiciéns. Non tefien nin auga, pra enerxia hidraulica, nin ferro, nin carbén,
nin lefia, nin petréleo, sendo a fabricacion de tales productos antieconémica, tendo que vivir d'unha grande proteccion do Estado,
e levando da nosa Terra a enerxia eléctrica. Despdis de cornudos, apaleados, di o refran. Gracias a Hespafia e os seus politicos,
os galegos temos que emigrar pra non morrer de fame, mentres que os nosos minerais, ferro, wolfram, niquel, estafio, caolin, etc.,
etc., se exportan para Italia, Alemania, Francia, etc. 0 noso pais coa sua abondante forza eléctrica sacada dos moitos rios nosos, e
cos minerais que atesoura os seu chao, poderiase facer unha mafiifica industria, pesada e lixeira. Con elo evitariamos esa doorosa
corrente emigratoria da millor xente nosa, cuio beneficiario é o Estado hespafiol que se apodera do difieiro que os emigrados xiran
pra manter as suas familias, convirtindoo en divisas fortes pra sosten do maldito armatoste estatal hespafol. Si pedimos o que é
noso, con todo dereito, invéntannos un dito infamante: “A gallego pedidor, castellano negador”. Non é cousa de Franco solamente,
é do bebere centralismo castelan, que ten medo que a hexemonia de Hespafa se lle vaia das mans. Agora, a un centralismo politico
e cultural, engadese o centralismo industrial... jE asi estd Hespafia! Pra nos igual e a monarquia, a Republica ou o falanxismo. A
replblica do 31 a duras penas transixia con un vulgar federalismo, que non siquera chegaba autonomia das provincias arxentinas.
Hai que ir directamente a autodeterminacion das nacionalidades peninsuares, pra despois, en plea igualdade de condicions, crear
o Estado ibérico. Non queremos unha déadiba do Estado hespafiol castelanizante, que hoxe a otorga e mafian a quita. O noso dereito
de povo diferenciado é natural, non pode ser unha concesién, unha dadiba.
Pra entender estas cousas “camarada” Dominguez, hai que ter o sentimento patridtico desperto, sentirse fortemente vencellado
ao grupo human de onde un procede. As ideoloxias, non bastan. Poden servir hoxe, e mafian, non. A Patria e inmorrente i-esta por
riba de todas elas. E nds sentimonos fondamente patriotas, sin que esto sififique, claro esta, desentendernos dos arduos problemas
politicos, econdmicos e sociaes que aflixen & Patria.

Adrian Silva [Ramon Otero Pedraio]

[S]

sta presenza na Rosaleda non pode
ser malinterpretada pois a stia opinién
sobre o nacionalismo e o federalismo
exprésaa con claridade neste artigo:
“En verdade, o que lle doi 6 devandi-
to comunista é o tono autonomista do
Mensaxe. O Partido Comunista hespa-
fiol é cerrilmente centralista; anque, as
vegadas, nos seus escritos, discursos
e acordos di ser “federalista”, o seu in-
conscente dentuncialle a verdade dos
seus sentimentos. (...) O Mensaxe de
Alonso Rios é dun contido substancial,
é un verdadeiro documento ourenta-
dor onde se afirma a nosa persoalidade
de povo diferenciado, con plea capaci-
dad pra constituir unha verdadeira Na-
cién independente; e asociada, si esa
é a sua vontade, nunha comunidade
ibérica de nacions. (...) Pra nés igual e a
monarquia, a Republica ou o falanxis-
mo. A republica do 31 a duras penas
transixia con un vulgar federalismo,
que non siquera chegaba autonomia
das provincias arxentinas. Hai que ir
directamente a autodeterminacién das
nacionalidades peninsuares, pra des-
pois, en plea igualdade de condicions,
crear o Estado ibérico. Non queremos
unha dadiba do Estado hespariol caste-
lanizante, que hoxe a otorga e mafian
a quita. O noso dereito de povo dife-
renciado é natural, non pode ser unha
concesion, unha dadiba”.

Mais explicito é ainda nun arti-
go, asinado en xullo de 1969, que ia
ser publicado nun ntmero da revista
Vieiros, onde Otero, desta volta So-
lovio, afirma: “Non podemos nin por
un instante en esquencer iste nome
nazonalismo. Porque a moitos pon
medo e porque hoxe todos se chaman
federales”.

A mensaxe de Otero Pedraio de-
fende con claridade as ideas naciona-
listas como antitese do federalismo,
na medida que este ficaba no plano
da descentralizacion administrativa e
non partia da existencia de realidades
nacionais como suxeitos depositarios
de dereitos politicos. No interior son
varios os testemufios que sinalan o
afastamento de Otero das ideas de
Pifieiro. A desaparicién do Partido

Galeguista e a renuncia as ideas na-
cionalistas contaba coa oposicién dun
sector importante.

Alguén tan pouco sospeitoso
como Franco Grande ao lembrar a
Otero Pedraio di: “Penso que don Ra-
moén era nacionalista -non tefio nin-
gunha proba para negar que o fose-,
pois do que non hai dubida é de que
nunca limitou en nada o herdo de
Castelao. Por iso sumiu plenamente o
pensamento e o exemplo de Daniel,
identificindose con el misticamente.
(...) Pero, con todo, o pensamento de
don Ramon era mais afin ¢ naciona-
lismo que a calquera outra férmula.
Nunca se parara a pensar, como Lugris
ou eu mesmo, no federalismo ou nas
‘comunidades bésicas diferenciadas™.?

“Encol d'un mensaxe” fala tamén
da realidade social e econémica de
Galiza en 1959. Ramoén Otero Pedraio
denuncia a emigracién, a exporta-
cién da enerxia eléctrica e a falta de
industrializaciéon e conclde: “Agora,
a un centralismo politico e cultural,
engadese o centralismo industrial...”
Aparece aqui Otero como unha persoa
atenta a realidade social e econdémica
de Galiza que analiza de xeito moi
agudo o papel que no Plano de estabi-
lidade do 1956 se lle asignaba 4 nosa
nacion e traza as lifas do caracter da
nosa dependencia, introducindo o
vector econémico.

Ramon Otero Pedraio desde que
abandonou a “sua pose diletante”
non foi outra cousa que un militante
nacionalista que “fixo de todo porque
estaba todo por facer”. Participou na
organizacion do nacionalismo desde as
Irmandades da Fala, na ING e xa por
ultimo no seo do Partido Galeguista.
Nunca reduciu a sta pertenza ao nacio-
nalismo ao papel de representante, ou
cartaz electoral, ou deputado brillan-
te. Viviu intensamente as sdas coitas
e conflitos, sendo decisiva a sua par-
ticipacion para desactivar a excision
deste pola dereita e para manter a sta

8 Franco Grande, X. L.: A ilusién da es-
peranza (de Cabanillas a Baixeras), Edi-
cions do Cumio, Vilaboa, 1991

Grupo Brais Pinto, Madrid, 1958. Diante da casa

(r. Ballesta, 13) en que viviron Rosalia de Castro e

Manuel Murguia.

Ben-Cho-Shey, Fernandez Ferreiro, Otero Pedraio,
Bernardino Grafia, Antdn Arias, un directivo do
Centro Galego e Leonardo Fernandez Souto;
Bautista Alvarez, Méndez Ferrin e Raimundo

Patifio

A Xeracién do Seminario de Estudos Galegos que

Otero prolongou coa sta actividade toda a sta
vida

34 TERRA E TEMPO

unidade en Ourense. Tifia claro xa da-
quela que a unidade do nacionalismo
era un valor en si mesmo, e que o de-
bate esquerda/dereita era unha escusa
que agochaba a renuncia por parte do
grupo fraccional (Risco, Filgueira...) ao
proxecto do nacionalismo definido en
Lugo e despois en Pontevedra.

A este traballo de organizacion
nacionalista vai dedicar importantes
esforzos tamén durante a ditadura
contando coa axuda de antigos com-
pafieiros como Ramon Cabanillas:
“Hai moitas memorias distintas da
tertulia do Lyon D'Or e traemos ao
noso relato, para irlle pofiendo o ramo
a cronica daquel faladoiro galego en
Madrid, o dito polo profesor Xosé
Luis Méndez Ferrin, que manexa a in-
formacion de que a tertulia era moito
mais que unha simple rolda de con-
versas amigabeis nun local de bebidas
e que o rol de Cabanillas non foi s6
o dun vellifio venerdbel que sentaba
na cabeceira daquel fato de contertu-
lios: ;En realidade Ramon Cabanillas
limitabase a tomar café no Lyon D'Or?
Non. Ramén Cabanillas era moi cons-
ciente de que habia que reconstruir
un ntcleo democritico nacionalista
e el estaba mans 4 obra facéndoo 6s
seus anos. Tefio aqui un testemuflo
de Xavier Pousa, excelente pintor que
todos vos cofiecedes, que di asi: “fa
pasar o Nadal (el dictoumo e eu escri-
bia, polo tanto pode ter erros; Xavier
Pousa estaba estudiando Belas Artes
en 1949-1950 en Madrid) a Goian e
nun aparte, no Lyon D'Or, don Ra-
mon Cabanillas pediume que lle le-

vase unha carta a Otero Pedrayo pois
que eu pensaba pasar por Ourense.
Entregouma, moi cortesmente aber-
ta, e eu fixen o que non debia, picado
pola curiosidade. Abrin e lin a carta:
tratdbas dun informe detallado de
tédolos asistentes habituais 4 tertulia
do Lyon d'Or, incluido eu mesmo na
pespectiva da reconstrucién na ile-
galidade do Partido Galeguista”. Tes-
temufio de Pousa".® Outro tanto se
deduce da correspondencia que man-
tén con Ben-Cho-Shey a quen xa en
1942 lle fala da necesidade de “pofier
en marcha o negocio botando man de
antigos accionistas” ou mesmamente
de multiples anécdotas como a rela-
tada por Casares cando lembraba “a
sorprendente resposta que por aque-
les anos deu publicamente, co abraio
dos propios amigos, no café Espafiol
a unha invitacion oficial para pronun-
ciar unha conferencia: “Antes tengo
que consultar con el partido”).'°

O artigo remata cun gran senti-
mento patridtico: “A Patria e inmo-
rrente i-estd por riba de todas elas. E
nds sentimonos fondamente patrio-
tas, sin que esto sifiifique, claro esta,
desentendernos dos arduos proble-
mas politicos, econdémicos e sociaes
que aflixen 4 Patria”. Otero Pedraio
transmitiu o posicionamento do na-
cionalismo ao longo da sta vida cun
labor de concienciacién a través do
cofiecemento da historia.

Un dos aspectos de permanente
disputa entre o grupo de Pifieiro e os
exiliados centrdbase na recuperacion
da memoria histérica do nacionalismo
anterior ao 30 asi como na posta en
valor de todos aqueles patriotas que
foran vitimas da barbarie franquista.
A cuestién era fundamental de termos
en conta que o pifleirismo precisaba
facer taboa rasa da experiencia ante-
rior para lexitimar o seu corpo doutri-
nal, confrontado co que fora elaboran-
do o nacionalismo desde a asemblea

9 Rei, Luis: Ramon Cabanillas. Cronica de
desterros e saudades, Galaxia, 2009

10 Carlos Casares: Otero Pedrayo, Galaxia,
Vigo, 1981



de Lugo. Este traballo de recuperacion
histérica vaino levar adiante en solita-
rio en Galiza Ramon Vilar Ponte e Ote-
ro Pedraio, este ultimo, a través de O
libro dos amigos, publicado 1953.

A metade dos amigos mortos que
aparecen no libro son figuras desta-
cadas do nacionalismo como Antén
Vilar Ponte, Lugris Freire ou Lousa-
da Diéguez, Peinador ou Cabeza de
Ledn. Asemade realiza unha lem-
branza emotiva dos martires Anxel
Casal, Roberto Blanco Torres, Arturo
Noguerol, Victor Casas, Alexandre
Boveda, a quen cita de xeito reiterado
en Vieiros. A referencia miis senlleira
dedicada a Castelao vai acompanada
da pervivencia das suas ideas pois:
“Ningun aire valente hai para matar
isa chama. Cando foi o seu doloroso
e confiado pasamento, entre amigos,
un fondo silencio de orfandade fixo-
se na Galicia dista e da outra beira do
mar. Como se non tivera endexamais
feito dende a morte de Rosalia. O 7
de xaneiro do 1950 cinguese con 15
do Santiago do 1875 por un arco da
vella formado polo sol da inmorren-
te esperanza na orballeira de bagoas
da Galicia... Gardo a derradeira carta
escrita e non rematada da sua man.
Esté chea de baril alento. Gardo moi-
tas cartas e o eco de moitas conversas.
E con Castelao remata iste libro dos
amigos, pequeneira colleita do que
penso neles de cotio.!

Ademais de pensar neles como
afirma no libro tamén falaba deles. A
pegada que Otero Pedraio deixa nas
xeracions novas a partir dos anos 50
até a sta morte vai ser fundamental
para cofieceren o nacionalismo galego
e a figura de Castelao: “Non deixaba
de ser curiosa esta actitude de don Ra-
mon, que por aqueles anos non pro-
nunciaba unha soa conferencia na que
non aludise a Castelao. Lembro que
nunha ocasion, por estes anos, Mén-
dez Ferrin dixérame, ao rexistrar este
feito, que don Ramon fixera a pro-
mesa de que, sempre que intervifiese

11 Otero Pedraio, Ramén: O libro dos ami-
gos, Galaxia, 1997

nun acto publico, falaria de Castelao.
O certo é que asi se producia don Ra-
mon, dicindo sempre que el non era
mais que unha ponte entre Castelao
e a nova mocidade”.'?. Moitos mozos
incorporados 4 loita nacionalista na
década dos 50 recordan como foi Ote-
ro o primeiro en trazar unha imaxe do
de Rianxo que recollia a sua faciana
politica, lonxe daquel Castelao limita-
do que se explicaba en Xelmirez, 13.

Ramoén Otero Pedraio desempefia
non s6 un papel de simbolo do gale-
guismo sendén que tamén vai colabo-
rar coas novas xeracions que se sittian
féra da influencia de Ramoén Pifieiro e
nas que confia pois ve neles un senti-
mento nacionalista.

Cofiece e participa nos primeiros
intentos de organizaciéon do naciona-
lismo a finais dos 50. E significativa
a relacién que mantén co grupo Brais
Pinto pois: “Brais Pinto € a expresion
dunha xeracién que quer continuar co
legado do Partido Galeguista, hipote-
cado polos dirixentes de Galaxia. Ao
final, a sua actividade quedou limita-
da ao campo cultural onde destaca a
posta en marcha dunha editorial de
poesia, xénero literario que non cu-
bria Galaxia. Ramén Otero Pedraio
publicard nela a sta unica antoloxia
de poesias Bocarribeira. Otero Pedraio
apadrifiou esta aventura editorial e
mantivo relaciéns cos nacionalistas
madrilefios nos anos sucesivos. Este

12 Franco Grande, X. L.: Os anos escuros. A
resistencia cultural dunha xeracion, Ga-
laxia, Vigo, 2004

Vemos a Otero Pedrayo intervindo no

nacionalismo desde o primeiro até o Gltimo
momento. En febreiro de 1922 celebrouse en
Monforte a cuarta Asemblea Nacionalista de
Galicia, que reuniu & maior parte dos dirixentes
histéricos do nacionalismo galego Castelao,
Vicente Risco, Raman Otero Pedrayo, os irmans
Villar Ponte, Antdn Losada Diéguez, Lois Pefia
Novo, o xornalista e escritor Roberto Blanco
Torres e 0 poeta Manuel Antonio estiveron entre
0s mais célebres participantes na asemblea,
entre numerosos militantes das Irmandades da
Fala de toda Galicia. Na foto vémolo & dereita
do seu amigo Roberto Blanco Torres, quen serfa

Foto de Otero presentandose & Cétedra de

Xeografia e Historia da Universidade de Santiago
de Compostela que gafia 0 31 de marzo de 1950,
con 62 anos. Logo do 36 tivo que comezar de novo
a sla carreira académica e con todo, arrepuxose
a adversidade tal como comparte nas stas
confidencias aos seus amigos como o galeguista
Manuel Garcia Barros a quen lle envia esta foto

e lle comenta a slia experiencia nas oposicions &

praza da Universidade, fronte a un tribunal hostil

feito non é unha casualidade, senén
que é unha mostra da incomodidade
coa que Ramon Otero Pedraio se ato-
paba diante da orientacién que os de
Galaxia lle imprimiran ao nacionalis-
mo e do que dan conta diversos escri-
tos do escritor de Trasalba”.?

Brais Pintos significa unha posicion
clara contraria a Ramoén Pifieiro ao que
“nunha ocasién na Rosaleda, na casa
de Garcia Sabell, don Ramon -sen que
me lembre agora da causa que xerou
o seu xuizo-, ollando firmemente para
Pifieiro e erguendo xuntos os indices
das duas mans, dixolle: “Porque todo
filosofo oculta sempre un ditador”. (...)
enton, que queria dicir don Ramoén?
Honestamente, non o sei. Pero o certo
é que non conxeniaban moito(...)"

A distancia con Pifieiro cada vez
vai ser mais evidente. Nos anos 60 vai
colaborar no numero especial de Sig-
no dedicado a Galiza, impulsado polo
grupo da UPG de Madrid “Galicia hoy”,
ou en Vieiros, publicacions que estan
relacionadas cos nacionalistas de es-
querdas que se enfrontaran a Pifieiro.
A relacion coas novas xeracions conti-
nuda nos 70. Moncho Reboiras e outros
militantes da UPG tefien contacto con
el: “El, ademais, tifia relacién con Ote-
ro Pedrayo. Eu tefio ido varias veces
con el a casa de Otero Pedrayo. Mon-
cho tifia moita admiracién por Otero
e 4 inversa. otero era unha biblioteca
ambulante, que contestaba a calquera
pregunda sobre os clasicos galegos e
tamén sobre os clasicos do marxismo,
ou sobre calquera escritor. (...) As re-
unions con Otero eran a titulo particu-
lar e serviannos para buscar argumen-
tos e cofiecementos, mesmamente
citas literarias, para defender as nosas
ideas e posiciéns. Con Otero falamos
de moitas cousas, a min foi a persoa

13 Xosé Ramoén Ermida Meilan: “Brais Pinto,
o Consello da Mocidade e a orixe da UPG:
unha evolucién discontinua”, Terra e tem-
po. 145-146, 2008

14 Franco Grande, X. L.: Os anos escuros. A
resistencia cultural dunha xeracion, Ga-
laxia, Vigo, 2004

que mdis me impresionou na vida. Era
moi sinxelo, non como outros”.””

Ramén Otero Pedraio influiu
na xente nova e sentiase identifica-
do con eles o que lle producia unha
gran satisfaccion: “Faime feliz a xente
moza que me ven visitar a mitdo e na
que vexo cémo viven e medran con
novos pulos as vellas ideas que nos
defendemos noutro tempo”. !¢

Non deixa de sorprender que a pe-
sar da abondosa documentacion exis-
tente se tente reducir a discrepancia
entre Otero Pedraio e Pifieiro a unha
falla de empatia, ou o que é o mesmo,
reducir o que era unha absoluta dis-
crepancia de criterios sobre o rumbo
do que deron en chamar galeguismo
a partir da década dos cincuenta a un
simple choque de caracteres que im-
pedia unha relacion fluida.

Non fai falla botar man de infor-
maciéns, nin tampouco das testemu-
flas que achegaron as persoas que vivi-
ron este periodo, abonda con reparar
co que nos deixou escrito e coa prac-
tica de Otero para concluir que neste
caso as diverxencias que se pretenden
resolver cun argumento tan terribel-
mente actual de limitar os conflitos
ideoldxicos 4 falta de sintonia persoal.

Como mostra “Encol d'un men-
saxe’, onde 4 altura de 1959, o de
Trasalba preséntasenos como un au-
todeterminista, que considera a Ga-
liza como unha nacién, que recofiece
o papel reitor do Consello de Galiza
e que expresa con claridade a sua
oposicién ao federalismo por ser an-
titético ao nacionalismo. Toda unha
mensaxe nacionalista, nin mais nin
menos, o que foi sempre Ramoén Ote-
ro Pedraio M

15 Fernandez Rodriguez, Manuel: “Vida e
morte pola liberacion dun pobo” en Mon-
cho Reboiras. O nacionalismo galego nos
anos 70, Fundacién Bautista Alvarez de
Estudos Nacionalistas, Santiago de Com-
postela, 2009

16 Freixanes, V.: Unha ducia de galegos, Ga-
laxia, Vigo, 1976






